
Efni: IOGT á Íslandi þakkar fyrir að hafa fengið til umsagnar „Frumvarp til laga 
um breytingu á lögum um fjölmiðla, nr. 38/2011, með síðari breytingum 150. löggjafarþing 
2019-2020. Þingskjal 645 — 458. mál.“ [1]

IOGT á Íslandi vill bæta við frumvarpið grein sem tryggir að endurgreiðslur og styrkir 
falla niður ef Fjölmiðlar gerast brotlegir við fjölmiðlalög, áfengislög eða lög sem hafa með 
markaðssetningu áfengis eða annara vímuefna að gera.

Ljóst er að áfengisiðnaðurinn sem dæmi þrýstir svo um munar að koma sínum vörum á markað 
og beita þeir mörgum ósvífnum brögðum. Margir fjölmiðlar hafa í auknu mæli látið undan þeim 
þrýstingi og birt ýmist beina markaðssetningu eða reynt að skýla sér með undanbrögðum.

Hægt er að setja til dæmis inn í grein 62 i, um skilyrði fyrir endurgreiðslu:
„Fjölmiðlar sem gerast brotlegir við fjölmiðlalög, áfengislög eða lög sem hafa með 
markaðssetningu áfengis eða annara vímuefna að gera missa réttindi til endurgreiðslu eða frekari 
styrkja.“

IOGT á Íslandi er hluti af stærstu forvarnasamtökum heims. Meirihluti íbúa heimsins notar ekki 
áfengi, kannabis eða önnur vímuefni. Yfir 62% heimsbyggðarinnar notar ekki áfengi og er það 
markmið IOGT að draga sem mest úr neikvæðum afleiðingum neyslu áfengis og annarra 
vímuefna. Við teljum að áfengis og vímuvarnastefnan á hverjum tíma eigi að þjóna 
heildarhagsmunum samfélagsins og byggja á traustum rannsóknum. Áfengismál og önnur 
vímuefnamál eru veigamikill málaflokkur og mikið í húfi að stefnumörkun sem þau varðar séu 
byggð á niðurstöðum rannsókna og forðast ber stefnumótun sem byggist á einföldun, 
vanþekkingu og úrræðum sem ekki skila árangri eða vinna gegn heilsu einstaklinga og samfélags. 
Þess vegna á almenningur rétt á að stefna um áfengi og önnur vímuefni sé vel ígrunduð, unnin af 
vandvirkni og farið varlega í breytingar á aðgengi. Áfengis og vímuefnastefna okkar er sterk og 
horfa mörg ríki heims til hennar sem góðrar fyrirmyndar. Ef áfengisiðnaðinum tekst að veikja 
hana á Íslandi mun hann nota það til að veikja forvarnir í öðrum löndum. IOGT á Íslandi hefur 
sent inn umsögn um innleiðingu Heimsmarkmiða Sameinuðu þjóðanna. IOGT á Íslandi hefur frá 
stofnun unnið að þvílíkum markmiðum og telur að stysta leiðin til að ná þeim sé að draga úr 
áfengisneyslu.

